
Redaktordan Ön söz

Heydər Əliyev Fondunun möhtəşəm "Üzeyir dünyası" layihəsi 
çərçivəsində daha bir mühüm və böyük addım atılmışdır. Müstəqil 
Azərbaycanda ilk dəfə olaraq ölməz "Koroğlu" operasının partiturası 
tam şəkildə çap olunmuşdur.

Qeyd edək ki, ilk dəfə "Koroğlu" partiturasının nəşri dahi bəstəkarın 
100 illik yubileyi ərəfəsində qərara alınmışdır. Bu məqsədlə Qara 
Qarayevin rəhbərliyi ilə böyük redaksiya heyəti yaranmış, əlyazma 
partituranın üzərində müəyyən işlər aparılmış, düzəlişlər və bəzi 
dəyişikliklər edilmişdir. Nəticədə 1985-ci ildə "İşıq" nəşriyyatı tərəfindən 
operanın I pərdəsi, 1989-cu ildə isə II və III pərdələri 1000 nüsxə tirajla 
çap olunmuşdur. Lakin 1990-cı illərin əvvəllərində baş verən məlum 
hadisələr bu işi sona çatdırmağa imkan verməmişdir. Nəhayət, 2004-cü 
ildə "Elm" nəşriyyatı operanın IV və V pərdələrini 300 nüsxə tirajla çap 
etməyə nail olmuşdur.

Beləliklə, xüsusi vurgulamaq lazımdır ki, müstəqil Azərbaycanda 
ilk dəfə olaraq ölməz operanın partiturası tam şəkildə və latın 
qrafikalı əlifba ilə işıq üzü görmüş və musiqi ictimaiyyətinin ixtiyarına 
verilmişdir. Təqdim olunan partiturada əsərin ilk ifasından, yəni 1937-ci 
ildən bu günə qədər müəllifin özü, eyni zamanda görkəmli dirijorlar, 
xüsusilə də, Niyazi tərəfindən qəbul olunmuş və Üzeyir bəyin əlyazma 
partiturasına istinad edilən redaksiyası nəzərə alınmışdır. Bundan başqa, 
yeni partiturada 1960-cı illərdə Niyazinin rəhbərliyi altında operanın 
lentə alınmış variantı öz dolğun təzahürünü tapmışdır.

Ümidvarıq ki, Azərbaycan və bütün Şərq musiqisinin ən nadir 
və qiymətli incilərindən olan "Koroğlu" operasının yeni nəşri istər 
peşəkarlar, istərsə də musiqisevərlər üçün ən dəyərli töhfə olacaqdır.

Firəngiz Əlizadə
Azərbaycan Bəstəkarlar İttifaqının sədri, 

Xalq artisti, professor

Müasir Azərbaycan professional musiqisinin banisi Üzeyir Hacıbəyli 
keçən əsrin birinci yarısında milli musiqi sənətinin inkişafında müstəsna 
rol oynamışdır. Cəsarətlə demək olar ki, o, Şərq musiqisini yeni janr 
və formalarla zənginləşdirmiş ilk bəstəkarlardan olub, zəngin irsi ilə 
Şərq və Qərb musiqi mədəniyyətləri arasındakı qarşılıqlı təsir və dialoq 
prosesinə böyük tövhələr vermişdir. Üzeyir Hacıbəylinin "Koroğlu" 
operası dünya opera klassikasının ən yaxşı ənənələrinə istinadən 
bəstələnmiş və yüksək bədii dəyərə malik ilk klassik Azərbaycan 
operasıdır. M.F.Axundov adına Azərbaycan Dövlət Akademik Opera 
və Balet teatrı səhnəsində 1937-ci il, aprel ayının 30-da rejissor 
İ.Hidayətzadənin səhnə, R.Mustafayevin bədii tərtibatında tamaşaya 
qoyulan "Koroğlu"nun premyerası, yalnız Azərbaycanın mədəni 
həyatında deyil, dünya musiqi sənətində diqqətəlayiq hadisə oldu.

Artıq 70 ildən çoxdur ki, "Koroğlu" musiqimizin yüksək və əlçatmaz 
zirvəsi olaraq qalır, illər ötdükcə isə onun müstəsna əhəmiyyəti 
daha aydın və parlaq görünür. Bunun sirri nədədir? İlk növbədə onu 
vurgulamaq lazımdır ki, bu operada Üzeyir bəyin çoxşaxəli istedadının 
bütün imkanları - bəstəkar, dramaturq, nəzəriyyəçi-alim kimi uzun illər 
cilalanmış tərəfləri, musiqi dilinin yeniləşməsi sahəsindəki axtarış və 
tapıntıları vəhdət halında mükəmməl şəkildə üzə çıxmışdır. Təsadüfi 
deyil ki, beşpərdəli, qəhrəmani-epik "Koroğlu" operasını Ü.Hacıbəylinin 
"üslub ensiklopediyası" adlandırırlar. Burada Azərbaycan milli 
musiqisinin aşıq havalarından tutmuş muğamlara, məişət musiqisinə, 
hətta meyxanaya qədər ən müxtəlif layları bütün daxili zənginliyi ilə 
ümumiləşdirilmişdir. Bəstəkar sadalanan janrların özəlliklərini Avropa 
musiqi təfəkkürü və inkişaf prinsipləri iləüzvi şəkildə uzlaşdırıb, tamamilə 
yeni keyfiyyət əldə edə bilmişdir. Beləliklə, ilk yaradıcılıq dövrlərində 
Ü.Hacıbəylinin daha çox milli musiqi xəzinəsindən bəhrələnməsi 
haqqında danışılırsa, artıq "Koroğlu"dan başlayaraq Üzeyir bəyin nəinki 
Azərbaycan, həmçinin Avropa bəstəkarlıq sənətinə bəxş etdiyi qiymətli 
bədii tapıntılardan söz açmaq mümkündür.

"Koroğlu" operasının epik-qəhrəmani məzmunu dramaturji 
baxımdan parlaq təcəssümünü tapmışdır. Burada iri xor və rəqs 
səhnələrinin harmonik qovuşduğu möhtəşəm kütləvi musiqi lövhələri 
vardır. Üçüncü pərdədəki məşhur "Çənlibel" səhnəsi isə milli xor 
musiqisinin ən gözəl səhifəsidir.

Operanın partiturasında xüsusi əhəmiyyət kəsb edən məqamlardan 
biri də buraya milli alətlərimiz - tar, zurna və balabanın ahəngdar 
şəkildə daxil edilməsidir. Bununla da, bəstəkar simfonik orkestrin 
yeni, təravətli tembrlərlə zənginləşməsinə nail olmuşdur. Eyni 
zamanda, əsərin bəzi yerlərində Avropa alətlərinin milli alətlərimizin 
səslənməsinə uyğunlaşdırılması (sazın, kamançanın və s.), operanın 
orkestr üslubuna xüsusi bir ahəng və çalar bəxş etmişdir. Bütün bu 
tapıntılar isə öz növbəsində Azərbaycan bəstəkarlarının bu sahədəki 
gələcək axtarışlarına güclü təkan vermişdir.

"Koroglu"nun elə ilk tamaşadan böyük uğur qazanmasında, 
bəstəkarla sözün əsl mənasında həmfikir və məsləkdaş olan mükəmməl 
ifaçıların böyük rolu olmuşdur. Öz ifa üslubunda xanəndə sənətilə 
opera-vokal oxuma tərzini üzvi surətdə uzlaşdırmış, görkəmli ifaçımız 
Bülbülün təkrarolunmaz ifasında operadakı baş qəhrəman obrazı öz 
klassik həllini tapmışdır.

Dahi bəstəkar Üzeyir Hacıbəylinin "Koroğlu" operası partiturasının 
yeni redaktədə çap olunması nəinki Azərbaycan, eləcə də, bütün türkdilli 
xalqların musiqi həyatında böyük bir hadisədir. Məlumdur ki, TÜRKSOY 
xətti ilə bu opera Türkiyə, Türkmənistan, Özbəkistan, Qırğızıstan kimi 
türkdilli ölkələrdə uğurla səhnələşdirilmişdir. Düşünürük ki, bu partitura 
bir çox dünya səhnələrində operanın tamaşaya qoyulmasına geniş 
imkan yaradacaq. Çünki digər qiymətli dünya opera sənəti nümunələri 
kimi, "Koroğlu da öz "cogratiyasının" genişlənməsini, yeni-yeni səhnə 
təcəssümlərini gözləməkdədir.

İŞTİRAK EDƏNLƏR:

Alı kişi - Həsən xanın ilxı sürəni bas 
tenorRövşən - onun oğlu (Koroğlu)

Nigar —- Koroğlunun sevgilisi soprano
Eyvaz — Nigarın qardaşı tenor
Həson xan ba r i ton
İbrahim xan bas
Hərn/ə bəy tenor
Ehsan paşa tenor
Polad — Həsən xanın nökəri tenor
1 əyan ]
II əyən >
III əyan J

tenorlar

Təlx ək tenor
Xanəndə qız soprano
Nadir 1 । ... x., .. г kəndlilər)Vəl ı J tenorlar

Üç nələr carçı tenorlar

Saray adamları, kəndlilər və kəndli qadınlar, 
rəqqasələr, xalq, Koroğlu və Həsən xanın döyüşçüləri

Əhvalat vaqe olur XVI əsrdə Azərbaycanda.

Zemfira Qafarova
Azərbaycan Respublikasının 

əməkdar incəsənət xadimi, professor

2 Flauti
2 Oboi
2 Clarinetti (B)
2 Fagotti

Piatti

Violoncelli 

